
Nghozzu L-Hajja

F'dawn |-ahhar gimghat konna xxukkjati b’diversi atti terroristi¢i li hesrem hasdu bl-addo¢¢
il-hajja ta’ hafna nies. Fi ftit gimghat, fi Franza, fil-Germanija u fl-Iraq, saru attakki terroristici li
gatlu tfal zghar u I-genituri taghhom, zghazagh u ghexieren ohra ta’ nies. Kif nafu, ftit granet
ilu sahansitra nqatel gassis anzjan waqt li kien qed jiccelebra Quddiesa. Dawn I-atti krudili
kontra |-hajja jkexkxuna.

Izda kif fakkarna |-Papa Frangisku huwa u sejjer lura |-Vatikan mill-pellegrinagg li ghamel
maz-zghazagh fil-Polonja, id-dritt tal-hajja huwa mhedded ukoll b’modi angas drammatici izda
xorta terribbli, tant li I-Papa jsejhilhom “l-ewwel terrorizmu”. II-Papa Frangisku qed jirreferi
ghal dik li huwa jsejhilha “I-kultura li tarmi lin-nies - throwaway culture”. Din hija I-kultura li
tpogdgi I-flus gqabel il-bniedem. II-Papa Frangisku jfakkarna illi din il-kultura, fost I-ohrajn, togtol
it-trabi mhux imwielda, tittraskura l|-anzjani, twarrab lill-persuni b’dizabilita, taghti valur
lill-bniedem skont kemm kapaci jipproduci u jikkonsma, tkun ingusta mal-fqar, u tisfrutta
I-ambjent biex jistaghnew il-ftit u jinsterqu |-hafna.

Nipprotegu I-hajja dejjem u kullimkien

Mal-ewwel daqqga t'ghajn jista’ jkun hawn min jahseb li ma hemmx rabta bejn dawn |-affarijiet
kollha. II-Papa izda jenfasizza li hemm rabta. ll-hajja rridu nipproteguha dejjem, kullimkien u
fkull stadju taghha. Dan mhux bizzejjed. Jehtigilna nahdmu wkoll biex il-kwalita tal-hajja
ntejbuha f’kull aspett.

Ahna I-Insara ghandna dmir spec¢jali li nahdmu biex nghozzu |-hajja ghaliex ghalina, il-hajja
umana hija rigal minghand Alla, li wahdu huwa sid taghha mill-bidu sa tmiemha. L-ebda
bniedem ghalhekk ma jista’ jippretendi ghalih id-dritt li jeqred direttament il-hajja ta’ bniedem
innocenti jew li jqis lil xi bnedmin ohra bhala bla valur jew bhala xkiel.

[I-Ligi ghandha tipprotegi I-harsien ta’ kull hajja umana mit-tnissil taghha sal-mewt, u dan
aktar u aktar meta xi bniedem ikun f'pozizzjoni vulnerabbli jew zvantaggjata.

F’pajjizna Ikoll ghandna nahdmu biex dan id-dritt ghall-hajja, mghixa f'dinjita shiha, ikun
rispettat. Matul dawn |-ahhar xhur, tqanqlu zewg kwistjonijiet partikolari li jistghu jheddu I-hajja
fil-bidu taghha u lejn it-tmiem taghha.

Theddida ghall-hajja fil-bidu taghha

ll-hajja tal-bniedem, fl-ewwel granet tal-ezistenza taghha, tista’ tigi mhedda meta jittiehdu
pilloli jew medicini bl-iskop li I-hajja li tkun tnisslet fl-omm ma tkomplix tizviluppa, anzi tinqered.
L-effett ta' xi pilloli f'xi ¢irkustanzi jista' jkun abortiv. Persuna li ged tghix it-twemmin Nisrani
b’serjeta u impenn ghandha I-obbligu morali li tfittex I-informazzjoni shiha dwar I-effetti kollha
ta’ dawn il-prodotti medic¢inali biex taghmel decizjoni responsabbli favur il-hajja.

F’kaz ta’ dubju xjentifiku dwar kif jahdmu dawn il-prodotti medicinali, id-decizjoni ghandha
tkun dejjem favur il-harsien tal-hajja. Il-kuxjenza ta’ dawk il-professjonisti li ged jahdmu
fis-settur tas-sahha, li ghandhom oggezzjoni li jippreskrivu jew ibieghu dawn il-prodotti
medicali minhabba d-dubju xjentifiku dwar |-effetti taghhom, ghandha tigi rispettata.

L-Ewtanasja: theddida ghall-hajja

Tganglet ukoll il-kwistjoni tal-ewtanasja. Hawn min jirraguna li meta persuna tkun ged tbati
hafna, il-hajja umana titlef il-valur taghha u ghalhekk ghandu jkollha d-dritt li tigi meghjuna
biex tnehhi hajjitha. Ahna nifhmu t-tbatija psikologika u fizika li pazjent u I-gqraba jkunu ged
igarrbu. Ahna nhossu ma’ kull min hu ghaddej minn din it-tbatija. Pero nemmnu li I-valur
tal-hajja umana ma jiddependix minn kemm persuna hija b’'sahhitha jew sodisfatta bil-hajja
taghha. Nemmnu wkoll li l-ewtanasja gatt ma tista’ tkun fl-ahjar interess tal-pazjent jew
pazjenta.

[I-Papa Frangisku, f'diversi diskorsi tieghu, kien ¢ar hafna dwar dan. Filfatt isejjah |-ewtanasja
“theddida gravi ghall-familji fid-dinja kollha” (Amoris Laetitia, 48).

Kull persuna ghandha d-dritt li tinghata I-kura, u s-socjeta ghandha I-obbligu morali li tipprovdi
s-servizzi medici biex thares dan id-dritt ghall-hajja. lI-persuna ghandha d-dritt, legali u morali,
li tirrifjuta t-trattament mediku meta dan ma joffri I-ebda tama ta’ gid, jinvolvi spejjez enormi
jew jikkaguna tbatija insopportabbli. Fl-istess waqt izda, ghandha tibga’ tinghata kull kura li
ttaffi I-ugiegh fiziku u psikologiku li jista’ jkun hemm sakemm il-process naturali tal-mewt jiehu
I-kors tieghu.

Inzidu I-kura mhux noffru I-mewt

Aktar ma tikber it-tbatija, is-socjeta aktar ghandha zzid il-mizuri ta’ wens u sedqa biex hadd
ma jigi mwarrab jew jitgies bhala piz fuq |-ohrajn. Socjeta turi I-wi¢¢ hanin taghha meta
persuni vulnerabbli jigu meghjuna. F’pajjizna ghandna nsahhu s-servizz mediku ta’ kura li
jnaqqgas it-tbatija, u nghinu lil kull min ged jahdem f'dan il-qasam biex ikabbar il-firxa ta’
servizzi li diga ged joffri fil-komunita lil tant pazjenti b’mard terminali u lill-qraba taghhom.

Flimkien mal-Hospice Movement, il-Knisja f'Malta ser tibda |-hidma mehtiega biex tinfetah
Dar il-Aniena, bhala residenza gdida biex toffri servizzi specjalizzati u ta’ livell gholi fil-kura li
tnaggas it-tbatija lill-persuni b’mard terminali.

Nixtiequ nuru l-apprezzament kbir taghna lil hafna familji li juru ghozza kbira mal-morda
terminali, [-anzjani u |-persuni vulnerabbli u, fejn i¢-Cirkostanzi jippermettu, jaghzlu li jibqghu
jduru bihom fi djarhom stess. L-imhabba li juru I-graba meta jakkumpanjaw lil dawn il-persuni
fwagqtiet tant iebsin tal-hajja, anke meta jkunu fl-isptarijiet, hi gest mill-isbah ta’ umanita.

Nappellaw lil hutna Maltin u Ghawdxin biex ikattru dawn I-ghemejjel ta’ hniena u nkomplu
nistinkaw halli ebda persuna f’pajjizna ma tisfa abbandunata fil-marda jew kundizzjoni kronika
taghha.

Nafdaw dan il-messagg hergan taghna f'idejn Sidtna Marija Mtellgha s-Sema u nitolbuha
tkompli thares lill-poplu ghaziz taghna bil-harsa taghha ta' hniena filwaqt li dejjem turina lil
Gesu, li huwa t-Trig, il-Verita u |-Hajja.

Naghtukom il-barka pastorali taghna.

lllum, 6 tAwwissu 2016, Festa tat-Trasfigurazzjoni tal-Mule;.

M Charles J. Scicluna M Mario Grech
Arcisqof ta’ Malta Isqof ta’ Ghawdex

